ABSTRAK

Peranan-peranan yang dimainkan oleh Yang di-Pertuan Agong sebagai ketua negara di
Malaysia merupakan salah satu faktor yang amat penting bagi memastikan institusi tersebut
kekal menjadi aset yang berharga kepada rakyat dan negara. Meskipun Yang di-Pertuan
Agong merupakan seorang raja berperlembagaan, peranan baginda sepatutnya tidak terhad
kepada fungsi simbolik yang berbentuk kuasa fungsional semata-mata. Tambahan pula,
sebagai seorang ketua negara, Yang di-Pertuan Agong mempunyai amanah yang besar di
sisi Islam untuk melaksanakan fungsi-fungsi berkaitan dengan penjagaan agama dan
pengurusan kehidupan rakyat berdasarkan panduan syariat Islam. Tujuan utama kajian ini
adalah untuk menganalisis peranan Yang di-Pertuan Agong di Malaysia sebagai ketua
negara menurut perspektif Islam. Kajian ini turut menghuraikan peranan ketua negara
menurut perspektif Islam dan menjelaskan peranan Yang di-Pertuan Agong sebagai ketua
di Malaysia. Selain itu, ia juga bertujuan mengenal pasti ruang-ruang yang boleh
dimanfaatkan oleh Yang di-Pertuan Agong untuk melaksanakan peranannya sebagai ketua
negara seperti yang dituntut oleh Islam. Kajian ini termasuk ke dalam kategori penyelidikan
kualitatif yang diklasifikasikan sebagai penyelidikan asas. Oleh kerana itu, metode kajian
perpustakaan digunakan sepenuhnya untuk mengumpulkan data-data yang berkaitan
dengan subjek kajian daripada pelbagai jenis dokumen bertulis dan elektronik. Kaedah
analisis dokumen digunakan untuk memperolehi data-data secara mendalam mengenai
subjek kajian daripada pelbagai sumber rujukan seperti buku, artikel, disertasi, jurnal,
kertas kerja/prosiding seminar dan laman web. Kaedah triangulasi data pula digunakan
untuk mempelbagaikan sumber data berkenaan subjek kajian bagi mengukuhkan lagi data-
data kajian yang dikumpulkan. Manakala kaedah induktif/induktif-generatif, deduktif dan
perbandingan telah digunakan untuk menganalisis data-data kajian yang diperolehi. Hasil
kajian mendapati terdapat ruang yang luas buat Yang di-Pertuan Agong memulakan
inisiatif dan memainkan peranan yang aktif dalam melindungi kedudukan serta kepentingan
Islam di peringkat persekutuan untuk melaksanakan peranan ketua negara bagi menjaga
agama seperti yang dikehendaki oleh Islam. Selain itu, kedudukan Yang di-Pertuan Agong
sebagai seorang raja berperlembagaan juga tidak menghalang baginda memainkan peranan
semak dan seimbang untuk mempengaruhi malah merubah perlaksanaan kuasa eksekutif
oleh kerajaan yang memerintah agar sentiasa berada dalam kerangka yang dibenarkan oleh
Islam berasaskan faktor maslahah ‘ammah. Manakala peranan-peranan Yang di-Pertuan
Agong yang berbentuk simbolik dan pada asalnya bersifat pasif boleh berubah kepada
bentuk yang lebih aktif dalam keadaan-keadaan kritikal untuk mengelakkan sebarang
eksploitasi jentera pentadbiran kerajaan untuk tujuan yang bertentangan dengan syariat
Islam. la juga berupaya memastikan perlaksanaan prinsip syura dan kewajipan al-amr bi al-
ma‘ruf wa al-nahy ‘an al-munkar melalui sistem perwakilan dalam badan legislatif. Selain
itu, peranan berbentuk simbolik sebagai simbol penyatuan yang menjadi lambang
perpaduan turut penting untuk mengukuhkan lagi kesatuan umat Islam bersama-sama
masyarakat bukan Islam yang turut berkongsi aspirasi yang sama sebagai seorang
warganegara bagi mewujudkan kestabilan sosiopolitik negara.



ABSTRACT

The role of Yang di-Pertuan Agong as the head of state of Malaysia is viewed as one of the
important factors to ensure that the royal institution remains as a valuable asset towards
people as well as the country. Although Yang di-Pertuan Agong serves as the constitutional
monarch, his role is not just a symbolic representation that serves only as the functional
power itself. In addition, as the head of the state, Yang di-Pertuan Agong carries the
ultimate responsibilities in Islam which are to perform the duties that are related with the
preservation of religion and managing way of life of the people according to Islamic mould.
Hence, the primary aim of this research is to analyse the role of Yang di-Pertuan Agong as
the head of state of Malaysia according to Islamic perspective. Basically, this research
consists of elaboration on the roles of head of state from Islamic perspective and
clarification regarding on the role of Yang di-Pertuan Agong as the head of state of
Malaysia. In spite of that, it is carried out to identify the opportunity in store for him to
carry out his duty as the head of state according to Islamic sharia. This research is
categorised as a qualitative research that is classified under the basic research. Thus, library
research method is used extensively in order to collect the data that is related with the
research subject which is gathered through various printed documents and electronic
sources. Moreover, the method of analysing documents is used to gather the data in depth
and detail which is derived from various resources such as book, article, dissertation,
journal, paper work or seminar proceeding and web page. On the other hand, triangulation
method is used to vary the resources of the research subject in order to support the data
collected for this research. Meanwhile, inductive method or the generative-inductive,
deductive and comparison method are used to analyse the research data. Furthermore, the
result of the research indicates that Yang di-Pertuan Agong has a vast opportunity to play
the active role to safeguard status and legitimate interest of Islamic religion at the federal
stage. Apart from that, the position of Yang di-Pertuan Agong as the constitutional
monarch does not restrict him to exercise his power from the role of check and balance in
order to influence and change the implementation of executive power of the federal
government just to ensure that Malaysia is ruled under the system of the governance that is
permitted by Islam based on the maslahah ‘ammah factor. Meanwhile, the symbolic and
passive role of Yang di-Pertuan Agong gradually can be transformed towards more active
role especially during critical situation in order for him to evade any exploitation of
government machinery from accomplishing anything that is reversed from Islamic sharia.
On top of that, it is also as a ground for him to implement shura as well as to accomplish al-
amr bi al- ma‘ruf wa al-nahy ‘an al-munkar obligation through mandate system in
legislative body. Other than that, the symbolic role of Yang di-Pertuan Agong also serves
as the unification symbol that is important in strengthening the unity among Muslim with
the community of non-Muslim whom shares the same aspiration as the Malaysian citizen in
creating the sociopolitical stability of the country.

